
գաղղիացի, գերմանական, սպանիացի եւ իտալա
կան լեզուաց կազմութեանը վրայ, ասանկ ալ քա-
նի մը խօսք զրուցենք անգղիական լեզուին համար,
որ այնպիսի մեծ եւ գեղեցիկ գրուածներ երեւ-
ցուց: Այսպէս կերպով մը բուն քարահանքին մէջ
նկատած կ ըլլանք մարմարիոնին բնութիւնը, քանի
որ ճարտար արուեստագիտին ձեռքին տակ գեղեւ
ցիկ արձան մը եղած չէ:

Ովկիան, որ այնպիսի ահաւոր պատուարով մը
կը պատէ զԱնգղիա, կարող չէ եղած պաշտպանեւ
լու զինքը արտաքին յարձակմունքներէ: Ամէնէն
առաջ Հռովմ կը խրկէ հոն իր լեգէոնները...12:

Յաջորդաբար, կը տողանցեն Չօսըր,
Մարլու, Ճոնսըն. հուսկ կու դայ Շէյքս-
փիր. կը տրուի <<Համլէթ>>ի վերլուծու-
մը. մէջբերումներ: Բնագրին վերջին եւ
րեք էջերը, ուր կը խօսուի Շէյքսփիրի
կատակերգութիւններուն մասին, չկան
Զարբհանալեանի մօտ. ատոնց տեղ՝ ներ-
մուծած է <<Յուլիոս Կեսար>> ողբերգու-
թեան վերլուծումը եւ դրած է Բրուտոսի
նշանաւոր ճառախօսութիւնը, քաղելով
1853ի <<Բազմավէպ>>էն. ընդամէնը երեք
էջ. ու յանկարծ կաւարտի նիւթը, ա-
ռանց վերջաբանի: Mennecheth վերջա
բանը, յայտնապէս ֆրանսական, իր միա
կողմանի ու կծու շեշտով՝ հաւանաբար
հաճոյ չէ անցած Հ. Գ: Զարբհանալեանի
ու յասլաւած է, անյարմար դատելով
զայն՝ հ այկական շրջանակներու:

# #
Նկատմամբ Մ. Նարեանի վերջին հաւ

ւաստումին - վերջինը՝ մեր համադրու-
մին մէջ - այս ներկայացումէն եւ ճըշ-
տումներէն ետք, մենք այլեւս չենք կա-
րող ըսել՝ թէ Հ. Գարեգին Զարբհանա-
լեան 1853-1891 զբաղած է Շէյքսփիրով,
ու զայն դարձուցած է իր գուրգուրոտ ու-
սումնասիրութեան առարկայ: Ինչո՞ւ
թուականի այս ճշտումները եւ երկրաւ
չափական սահմանաւորումները:

Ինչ որ որոշակի կրնանք ըսել, այն է՝
թէ Հ. Գարեգին Զարբհանալեան յայտնի
դեր ունեցած է Մխիթարեան ուրիշ
Հայրերու կարգին - Շէյքսփիրը հայու=

12. [Հ. Գ. ԶԱՐԲՀԱՆԱԼԵԱՆ], Պտմ. մտնգր. մի-
ջին եւ նոր դարուց... հա. Ա. էջ 285:

թեան ծանօթացնելու հարիւրամեայ աշ-
խատանքին մէջ, յատկապէս օտար դրա
կանութիւններու ուսումնասիրութեան
նուիրած իր թարդմանածոյ հրատարաւ
կութեամբ, որ լոյս տեսած է 1874ին :
Այդ երկը, երկար տարիներ, ծառայած է
իբր դասադիրք, հայազարմ անթիւ պա
տանիներու մէջ արծարծելով սէրն ու
պաշտամունքը գեղեցիկին եւ դրականու-
թեան: Իսկ ինք, բազմահմուտ դիտնաւ
կանը, թէ՛ Ս. Ղազարու վանքին մէջ եւ
թէ Ռափայէլեան վարժարանին մէջ, Վե-
նետիկ, տարիներով դասաւանդած է գրա-
կանութեան պատմութիւն եւ սերունդներ
խանդավառած է Շէյքսփիրեան հղօր տի-
պարներով:

Կարելի է միաժամանակ եղրակացնել՝
թէ ի՛նչքան բարձր մակարդակի վրայ էր,
հարիւր տարի առաջ, օտար գրականու-
թիւններու ծանօթութիւնը՝ մեր վարժա-
րաններուն մէջ:

Եթէ երբեք թուականներ ճշտել հարկա-
ւոր է, այն ատեն պէտք ենք ըսել թէ

1874ի ատեններն է՝ գլխաւորապէս՝ որՀ. Գարեգին Զարբհանալեան ղբաղած է
Շէ,քսփիրով:

Վերոյիշեալ դրքով, Հ. Գ. Զարբհաւ
նայեան այնքան է Շէյքսփիրադէտ (եթէ
կարելի է տալ այս տիտղոսը), որքան է
նաեւ Տանթէադէտ, Պոսուէագէտ կամ
Վոլթէրադէտ...: Հ. Գարեգին Զարբ-
հանալեան հին ու նոր դրականութիւննե-
րու, յատկապէս հայկականին, խոր ու
սումնասիրողն է եղած. եւ անշուշտ իր
համապարփակ մտքի հորիղոնին փայլուն
աստղերէն մէկն էր Շէյքսփիր:

Չենք կարծեր՝ թէ այս եզրակացու-
թիւններով նսեմանայ հայ չէ,քսփիրադիւ
տութեան վաստակաւոր դէմքերէն մէկը,
ոչ ալ անոր պայծառ դործունէութիւնը:
Հ. Գարեգին Զարբհանալեան կը մնայ իր
բարձր պատուանդանին վրայ, յաւէտ
արժանի մեր խորունկ երախտագիտու-
թեան եւ բոլոր հայ չէյքսփիրագէտներու
խանդավառ գնահատանքին:

Հ. ՆԵՐՍԷՍ ՏԷՐ-ՆԵՐՍԷՍԵԱՆ

ՎԱՏԻԿԱՆԵԱՆ Բ. ԺՈՂՈՎԻ ՀԵՏՔԵՐՈՎ

ԱՐԴԻ

ԵՒ

(Շար. տե՛ս <<Բազմավէպ>>

4. - Մարդը՝ ընկերութեան մէջ

Մարդկային գործունէութեան եւ յա-
ռաջադիմութեան հետ սերտօրէն շաղ-

կապուած է Ժամանակակից աշխարհի ու=

րիշ մէկ տեսակէտը. ընկերութեան յա--

րաճուն աղդեցութիւնը՝ անհատներու

կեանքին մէջ: Անտարակոյս, ընկերու-

թիւնը եղած է միշտ բնական միջավայրը

ոեւէ մարդու կազմութեան եւ զարգացու=

մին: Մարդուն ընկերային հանգամանքն

է, նաեւ, որ կ՝որոշադրէ՝ մեծ մասով՝

անոր գործունէութիւնը: Բայց, այսօր,

նոր յարաբերութիւններ կը հիմնուին ան-

հատին եւ ընկերութեան միջեւ, որոնք

թէ եւ աննախընթաց ծառայութիւններ

կ՝ընծայեն մարդկային_ արժանապատ-

ուութեան գնահատանքին, կեանքի պայ-
մաններու բարւոքման, մշակութային

մակարդակի բարձրացումին, բայց բոլու
զերծ չեն որոշ երկդիմութիւննեւրովին

րէ: Ժամանակակից աշխարհի մէջ, Վա-

տիկանեան Բ. Ժողովին մատնանչած ան-

հաւասարակշռութիւնները որոնց ակ-

նարկեցինք, արդիւնք են մասամբ ընկե-

րային նոր յօրինուածքներու: Ընկերային

կեանքի այս յեղաշրջումին առջեւ՝ Տիեզ.

Ժողովը կաաաջարկէ տեսութիւն մը, որ

կը համընթանայ մարդուն արժանապատ-

ուութեան եւ գործունէութեան շուրջ

հանդիսադրած ուղղութեան:

Ժողովին տեսութիւնը ղեկավարող հիմ-

նական սկղբունքը՝ ընկերութեան յարա-

ՔԱՂԱՔԱԿՐԹՈՒԹԻՒՆԸ

ԵԿԵՂԵՑԻՆ

1967, թ. 6-8, էջ 160)

բերականութիւնն է, մարդկային անձին
առընչութեամբ, եւ անոնց փոխադարձ
կախումնաւորութիւնը. փոխադարձու-
թիւն՝ որ չ՝իրականանար համասեռ (ho-
mogene) յարաբերութեամբ մը մէկ կող-
մէն եւ միւսէն:

Ընկերութեան արժէքը՝ իբրեւ հաւա_
քականութիւն՝ կը պայմանաւորուի մարդ-
կային անձէն. ընկերութիւնը սահման-
ուած է բացարձակապէս մարդուն ծառաւ
յութեան: Մարդը կը մնայ միշտ խարիս-

խը, ենթական եւ վախճանը՝ ընկերային
բոլոր կարգուսարքին: Փոխադարձաբար,
մարդը կը կարօտի ընկերութեան, մա-
նաւանդ այսօր, իր անձին ամբողջական
իրագործումին համար:

Մարդուն այս վախճանական դիրքը՝
ընկերութեան առընչութեամբ, զայն չի
փակեր եսասէր ինքնակեդրոնացումի մը
մէջ: Ընդհակառակն. կը բանայ անոր
առջեւ ամէնէն աւելի վեհանձն մարդասի-
րութեան ուղին: Ծառայութիւնը՝ զոր ան
կը մատուցանէ ընկերութեան, կը դառ-
նայ ոչ թէ անանուն հաւաքականութե ան

մը ծառայութիւն, այլ մարդուն ծառա--
յութիւն: Այսպէս, ընկերային տարրը
կ ընդգրկէ մարդու մը կեանքին բոլոր
տարածութիւնները. յաւելեալ բան մը չէ՝
անոր անձնական գոյութեան վրայ. կը

բխի անոր էութենէն: Մարդը կը գտնէ
ընկերութեան մէջ իր անձին կատարելաւ
դործման ամէնէն բարձր արտայայտու-
թիւններէն մէկը՝ բացուիլ մը դէպի ու-

րիշը, որ միանգամայն իր նմանն է: Մար-
դուն այս ընկերային բնոյթը չի յատկա-
նշեր միայն անոր բնական կեանքը, այն՝
որ կը բաղկանայ դէպի դուրս, դէպի իր
շուրջը հայող յարաբերութիւններէն կը
թափանցէ անոր ներքին, կրօնական աւ
սրրումին մէջ: Կրօնքը ընկերային երեւ
ւոյթ մըն է ինքնին. բայց քրիստոնէու-
թեամբ՝ կրօնքի ընկերային հանգաման-
քը գերազանց եւ ինքնատիպ բարձրու-
թեան մը կը հասնի. ընկերոջ սէրը կը
նոյնանայ՝ իբրեւ արժէք՝ աստուածային
սիրոյն հետ, ղոր շօշափելի կը դարձնէ,
մինչ աստուածային Անձերուն անխղելի
միութիւնը նախատիպար կը կանգնի մար-
դոց միջեւ հաստատուելիք միութեան:
Քրիստոս հիմնեց Եկեղեցին իբրեւ տեսաւ
նելի ընկերութիւն մը, որպէսզի մարմնա-
ւորումն ըլլար այդ սիրոյն եւ միութեան:

Որպէսզի ընկերութիւնը կարենայ հաս-
նիլ իր նպատակին, այսինքն՝ ծառայել
մարդուն, իր առաջին պարտականու-
թիւնն է սատարել հասարակաց բարի-
քին: Անշուշտ այս պարտականութիւնը կը
ծանրանայ հանրային իշխանութիւննեւ
րուն վրայ, բայց անհրաժեշտութիւն մըն
է՝ ամէն քաղաքացիի համար: Հասարաւ
կաց բարին կը սահմանուի իբրեւ ամբող-
ջութիւնը այն ընկերային պայմաններուն,
որոնք կը թոյլատրեն՝ ըլլա՛յ խումբերու,
ըլլա՛յ անոնց իւրաքանչիւր անդամին,
հասնիլ իրենց կատարելութեան՝ աւելի
լրիւ եւ աւելի դիւրին ձեւով: Ժողովը կը
հաւաստէ՝ թէ ընկերութեան այս տարրը
օրէ օր աւելի հանրածաւալ ընդարձակու-

թիւն մը կառնէ, իրաւունքներ եւ պար-
տադրութիւններ դնելով հանուր մարդ-
կութեան վրայ, զանազան հաւաքակաւ
նութիւններու փոխադարձ յարաբերու-
թիւններուն մէջ: Ժողովը, թուելէ ետք
մարդկային անձին քանի մը հիմնական
իրաւունքները, ինչպէս՝ սնունդի, բնա-
կութեան, դաստիարակութեան, աշխա-
տանքի, ընտանիք կաղմելու, կարծիքի եւ
կրօնքի ազատութեան եւն..., կը շեշտէ
մասնաւորապէս կարդ մը գործնական հե-
տեւանքներու կարեւորութիւնը. նախ՝

պատշաճ յարգանքն ու սէրը մարդկային
անձին, նաեւ անոնց՝ որոնք տարբեր կեր-
պով կը խորհին ու կը դործեն ընկերաւ
յին, քաղաքական ու կրօնական ասպա-
ըէղներու մէջ. էական հաւասարութիւնը
իրաւունքներու եւ պարտաւորութիւննե-
րու՝ բոլոր մարդոց միջեւ, առանց որեւէ
խտրութեան սեռի, ցեղի, դոյնի, դասաւ
կարդի, լեղուի կամ կրօնքի. ստիպողաւ
կան հանդամանքը՝ ընկերային արդարու-

թեան ծաւալումին, եւ յատկապէս - էա_
կան անհրաժեշտութիւնը, որ կը զգացուի
այսօր մէկդի դնելու անհատապաշտ բաւ
րոյախօսութենէ ներշնչուած վարուելաւ
կերպ մը. եւ հուսկ՝ կարեւորութիւնը են-
թակարդեալներու դործօն եւ պատասխա-
նատու մասնակցութեան՝ հասարակաց
ձեռնարկներու եւ հանրային հաստատու-
թիւններու կեանքին: Ուստի, Ժողովը կը
մաղթէ որ ստեղծուին՝ ատակ պայմաններ
խրախուսելու եւ ընդարձակելու՝ կարեւ
լիին չափ՝ այդ մասնակցութիւնը, հետե-
ւելով յառաջադէմ աղդերու օրինակին:
Այդ պայմաններէն առաջինն է, բնակաւ
նաբար, բարձրացումը ընկերութիւններու
մշակութային մակարդակին եւ բարձրա-
ցումը դաստիարակութեան մը՝ որ հիմ-
նուած ըլլայ պատասխանատուութեան ըղ-
գացումին վրայ:

Յիշատակութեան արժանի է նաեւ որ
Ժողովը խիստ վերաբերում մը ցոյց կու
տայ որոշ արարքներու հանդէպ, որոնք
ոտնակոխ կ ընեն մարդկային ամէնէն
տարըական արժանապատուութիւնը.
կեանքի դէմ գործուած ոճիրներ, ֆիղի-
քական կամ բարոյական խոշտանգում,
հոգեբանական ճնշումներ, տեղահանու-

թիւն, ստրկութիւն, կիներու եւ պատա-
նիներու վաճառաչահութիւն, գործաւոր-
ներու չահագործում, լոկ յարաբերու-
թեան միջոցներու կարգին վերածելով
զանոնք: Ժողովը, որ ջանք չէր խնայած
խիստ լեղուէ մը զգուշանալու, ու մինչեւ

իսկ անաստուածութեան վրդովիչ երեւ
ւոյթին դիմաց՝ տրամախօսելու եւ հաս-

կըցուելու անկեղծ փափաքով կը վար-
ուէր, չի վարանիր հաստատել՝ թէ այդ-

պիսի ու նման արարքներ <<ապականիչ են

քաղաքակրթութեան, անարդանք են ա=

նոնց ենթարկուողներէն աւելի՝ զանոնք

կատարողներուն, եւ ծանր նախատինք

մ՝են Արարչին>> (Gaudium et Spes, Ա.
մաս, դլ՝ Բ., հմ. 27, գ.):

Ահա քանի մը կորիզային սկզբունքներ,

ղոր Ժողովը կը թելադրէ, որպէսզի մար-

դուն և ընկերութեան միջեւ ձեւացող նոր

յարաբերութիւնները կարենան համապա-

տասխանել՝ մարդուն ընկերային բնու-

թեան հարազատ սլահանջներուն: Անոնք

արդի քաղաքակրթութեան նսաատաւոր

նոր աղդակ պիտի հանդիսանան, ինչպէս

են արդէն բազմաթիւ երկիրներու մէջ՝
աւելի կամ նուազ չափով՝ մարդկային

անձնականութեան բարդաւաճումին հաւ

մար. ընկերութեան յարաճուն ազդեցու-

թիւնը՝ անհատներու կեանքին վրայ՝ պիւ

տի չկլանէ մարդուն անձնականութիւնը,

անանուն հաւաքականութեան մը զան-

դուածին մէջ:
Ժողովը հեռու է կատարեալ ընկերու=

թիւն մը երազելու միամտութենէն, ուր

ո՛չ մէկ ղեղծում գոյութիւն ունենայ, ուր

կեանքի յեղաշրջումէն ծագող հարցերը

լուծուին դործնական գետնի վրայ միեւ=

նոյն թափով՝ ինչպէս կրնան լուծուիլ

մտքի տեսութեան մէջ: Իր դիտումն է

կոչ մը ուղղել հասարակաց գիտակցու=

թեան՝ հրաւիրելու համար ամէնքը, որ-

պէսզի լծուին՝ համողումով ու եռանդով՝

այսքան լուրջ եւ անհրաժեշտ գործի մը:

Նոյն մտահոգութենէն շարժած էր Նա-

խագահ Ճոն Քեննըտի՝ երբ կըսէր իր

պաշտօնավարութեան սկիղբը արտասա-
ծրա=

նած ճառին մէջ, իր առաջարկած

համար. <<Այս բոլորը պիտի չաւար-
դրին

առաջին 100 օրերու ընթացքին, ո՛չ
տին

առաջին 1000 օրերուն, ուչ այս կառաւ

վարութեան
ալ

շրջանին, եւ գուցէ ոչ իսկ

երկրիս վրայ մեր կեանքի տեւողու=

թեան
այս

միջոցին>>: Այս խորհրդածութիւն-

ները կը ղօրեն մանաւանդ ընկերութեան
Ժողովին

մասնական հարցերուն շուրջ՝

թելադրած գործնական լուծումներուն

նկատմամբ:

Ժողովը կը փակէ մարդուն ընկերային
կոչումին նուիրուած այս գլուխը, ցու=
ցադրելով թէ ան ո՛րքան զմայլելի համա-
պատասխանում մը կը գտնէ քրիստոնէա-
կան Յայտնութեան մէջ, որ զայն կը վը-
սեմացնէ ու կը գերբնականացնէ: Ակնար-

կեցինք արդէն քրիստոնէութեան խորաւ
պէս ընկերային բնոյթին. լրացնենք այղ
նկատողութիւնները Ժողովին իսկ բառեւ
բով. <<Այս հաւաքական նկարագիրը կը
կատարելագործուի և կ՝ամբողջանայ Յի-
սուս Քրիստոսի գործով: Որովհետեւ

ինքն իսկ Աստուծոյ Մարդացած Բանը ու-
զեց մասնակից ըլլալ մարդկային կենակ-
ցութեան: ... Սրբացուց մարդկային կա-
պերը, եւ յատկապէս ընտանեկան միու-

թիւնը, որ մայրն է ընկերային կեանքին:
... Ուզեց վարել իր ժամանակին ու եր-

կրին պատկանող արհեստաւորի մը կեան-

քը: Իր քարոզութեան մէջ՝ յստակօրէն
հաստատե՛ց թէ Աստուծոյ որդիները պար-
տական են իրարու հետ իբրեւ եղբայր
վարուիլ: Իր աղօթքին մէջ՝ խնդրեց որ
Իր բոլոր աշակերտները <<մէկ>> ըլլան : Ու

դեռ աւելի, Ինքն իսկ զոհեց իր անձր՝ ա-
մէնուն համար Իր կեանքը տալով...
Իսկ Իր Առաքեալներուն պատուիրեց՝ բու
լոր աղդերուն քարոզել աւետարանական
պատգամը, մարդկային զարմէն Աստու-

ծոյ ընտանիքը կազմելու նպատակով,
մինչ սէրը պիտի ըլլար՝ բովանդակու=
թիւնը զայն կառավարող օրէնքին>> (Gau-
dium et Spes, Ա. մաս, Բ. հմ. 32,
բ-դ.).

5.- Եկեղեցւոյ դերը ներկայ աշխարհի մէջ

Սահմանադրութեան առաջին մասը կա-
ւարտի Եկեղեցւոյ եւ աշխարհի յարաբեւ
րութիւններուն նուիրուած չորրորդ գլու=
խով: Եկեղեցին ի՞նչ կու տայ մարդկու-
թեան և ի՞նչ կը ստանայ անկէ: Այս փոխ-
յարաբերութեան սահմանումը կը պա-
հանջէ, բնականաբար, մերձաւոր ծանօ-
թութիւն մը երկուքին ալ ներքին ինքնու-
թեան : Տեսանք, իր ամէնէն աւելի էական
տարրերուն մէջ, թէ Եկեղեցին ի՛նչպէս

կ ըմբռնէ մարդկութեան ներկայ վիճա-
կը, ի՛նչ ուղղութեամբ կը մօտենայ անոր
դրած հարցերուն, ի՛նչ գնահատանք կը
տածէ անոր ներփակած արժէքներուն
հանդէպ: Բայց ի՞նչպէս կը դիտէ Եկեղեւ
ցին իր ինքնութիւնը, ի՞նչ գաղափար ու-
նի ի՛ր մասին: Եկեղեցւոյ նուիրուած
Սահմանադրութեան մէջ, որուն կարեւու
րութիւնը շեշտեցինք արդէն, կը դտնենք
այս հարցումներուն գոհացուցիչ պա
տասխանը:

Ըսինք՝ թէ անիկա առանցքի մը դերը
կատարեց Ժողովին ամբողջ գործունէու-

թեան նկատմամբ: Ժողովի սկզբնաւորու-
թեան, 60է աւելի պատրաստական նախաւ
գիծեր կ՝առաջարկուէին Ժողովական
Հայրերու քննութեան, շուրջ 2800 էջ,2000 էջ աւելի՝ քան նախկին քսան Տիեւ
ղերական ժողովներու արձանագրած գոր-ծը միահամուռ: Ծիր. Մոնթինի, իր 2
Դեկտ. 1962 թուակիր նամակին մէջ, ուղ-
ղուած Միլանի հաւատացեալներուն, հաւ
տու դիտողութիւն մը կ՝ընէր. <<Չափա-
զանց ընդարձակ. ... բայց միութենէ ղուրկ
ատաղձ մըն է, որ պիտի կարօտէր գայն
վերածելու եւ վերստին շարադրելու քա-ջութեան, եթէ հեղինակութենէ մը...
ուղղուած ըլլար անոր տրամաբանական
եւ յօրինուածային պատրաստութիւնը. ...եթէ այդ ամեհի աշխատանքը առաջնոր-
դուած ըլլար կառուցուածային Էիմնա-
կան գաղափարէ մը եւ անոր շուրջ կեդրու
նացած: Միութեան կորիզն է որ կը պակ-
սի>>2: 4 Դեկտեմբերին խօսք կառնէր ժու
ղովական սրահին մէջ՝ Պրիւքսէլի Արքե-
պիսկոպոս Ծիր. Սիւնէնս, որուն կատա-
րած ելոյթը հանգրուան մը եղաւ Ժողուվի պատմութեան մէջ: Յաջորդ օրն իսկ,Ծիր. Մոնթինի կը յայտնէր իր ընդհաւ
նուր հաւանութիւնը՝ Սիւնէնսի ելոյթին:Ծիր. Սիւնէնսի առաջարկը ամբողջու=թեան ծրագիր մը կ՝ընդդրկէր: Հարկ էր,
ըստ իրեն, իբրեւ մեկնակէտ առնել Ժու
ղովին նպատակը. ասիկա, ինչպէս յայ-տարարած էր Յովհ. ԻԳ. Սրբղ. Քահա
նայապետը, Եկեղեցւոյ ներքին վերանու
րոգումն էր, մղուած՝ զայն մարդկու-

թեան ներկայ պահանջներուն եւ ակնկա-
լութիւններուն մերձեցնելու փափաքէն:
Ասոր համար անհրաժեշտ էր, ուրեմն, որ
Ժողովին ուշադրութիւնը կեդրոնանար
երկու կենսական հարցերու շուրջ. 10)
Ի՞նչ է Եկեղեցին, ի՞նչ է այն գիտակցու-
թիւնը՝ ղոր ան ունի իր մասին. 20) Ի՞նչ
պէս կ՝ըմբռնէ Եկեղեցին իր առաքելու-
թիւնը՝ իր շուրջ գտնուող մարդկութեան
նկատմամբ: Այսպէս, միութեան առանցք
մը կը դրուէր ժողովի գործունէութեան
մէջ, եւ Եկեղեցւոյ նուիրուած Սահմա_
նադրութիւնը կորիղային դեր մը կ՝ունեւ
նար: Ժողովական դրեթէ բոլոր վաւերաւ

թուղթերը կը պահեն ուղղակի կամ ան-
ուղղակի առընչութիւն մը՝ անոր հետ.
կը ճիւղաւորեն, կը մասնաւորեն, կը
յարմարցնեն Եկեղեցւոյ արտայայտած
գիտակցութիւնը իր ինքնութեան եւ ա-
ռաքելութեան շուրջ՝ անոր ներքին կեան-
քին եւ արտաքին յարաբերութիւններու
զանաղան ասպարէղներուն մէջ: Տեսնենք,
ուրեմն, այդ Սահմանադրութեան մէջ
պարունակուած էական տարրերը, որ ի-
բրեւ ենթախաւ պիտի ծառայեն <<Gau-
dium et Spes>>ի Դ. գլուխին:

Եկեղեցւոյ դոյութիւնը եւ գործունէու-
թիւնը կը զետեղուին իսկոյն գերբնական
մակարդակի մը վրայ: Ան հոգեւոր իրա-
կանութիւն մըն է, ամէն բանէ առաջ, որ
կը ստանայ իր իմաստը՝ Քրիստոսի հան-
դէպ իր ունեցած յարաբերութենէն: Խոր-
հրրդական (sacramentel) իրականութիւն
մըն է Եկեղեցին, որ կը խորհրդանշէ եւ
կ՝իրագործէ մարդոց միութիւնը իրարու
միջեւ եւ Աստուծոյ հետ. այս պատճա-
ռով՝ Եկեղեցին հայելացումն է Քրիստու
սի, պատմական շարունակութիւնը՝
Քրիստոսի անձին եւ գործին, որուն միակ
վախճանը՝ մարդոց յաւիտենական միու-
թիւնն է Աստուծոյ հետ:

Կայուն իրականութիւն մը չէ Եկեղեւ
ցին: Անոր կեանքը կը թափանցէ պատ-

2. RENE LAURENTIN, L'enjeu du Concil,
Bilan de la Session, ed. du Seuil, Paris,
1965, էջ 369:

մութեան մէջ, կը մասնակցի պատմու-

թեան անցուդարձերուն եւ ճակատադրին,
կը հիւսուի իր անդամներուն թանձրա-
ցեալ դոյութեան հետ: Եկեղեցին՝ Աս-
տուծոյ ժողովուրդն է, որ կը պանդխտի
ժամանակի մէջ. ժողովուրդ մը որուն
յատկանիշն է ընդհանրականութիւնը: Ան

իր քաղաքացիները կ ընդունի անխտիր՝

ամէն աղդէ եւ ցեղէ. ո՛չ մէկ ազդ, մարդ-
կային ո՛չ մէկ արժէք՝ օտար չեն համար-

ուիր իրեն:
Եկեղեցւոյ այս ղոյդ տեսակէտներուն

խորհրդական ու ներուժային (dyna-
mique) ընդդծումը կարեւոր նորութիւն

մը կը նշանակէր վերջին երեք, չորս դա-
րերու եկեղեցաբանութեան վրայ: Չա-

փաղանց կը շեշտուէր Եկեղեցւոյ տեսա-

նելի եւ ընկերային կազմը: Մեծ հեղինա-

կութիւն վայելող աստուածաբան մը հաւ

սած էր մինչեւ իսկ դրելու՝ թէ այնքան

տեսանելի էր Եկեղեցին, որքան Վենետիւ

կեան հասարակապետութիւնը: Այս իւ-
րացումը, մանաւանդ այսօր, մեծ երկդիւ

մութեան մը կրնայ հանդիպիլ՝ Եկեղեցին

իբրեւ մրցորդ մը ներկայացնելու քաղա-

քական հասարակութեան, երկրաւոր ըն-

կերութիւններու շահերուն, աղօտացնեւ

լով Եկեղեցւոյ իսկական դիմագիծը: Ա-

նոր յարաբերութիւնը երկրաւոր իրողու-

թիւններու հետ կը ղեկավարուի միշտ

բարոյական տեսանկիւնէ մը՝ մարդուն

արժանապատուութեան եւ ճակատագրին

մտահ ոգութենէն, ինչպէս առիթը ունեւ

ցանք մատնանշելու գրութեանս սկիղբ-

ները: երբեք կը
Մարդիկ այսօր աւելի քան

Եկեղեցիէն ամբողջական նուիւ
սպասեն առաքելութեան, որրում մը բուն իր մը
պէտք է ըլլայ հարազատ վկայութիւն

նր-
կրօնական եւ հոդեկան արժէքներու

կատմամբ: Աշխարհի ու Եկեղեցւոյ յայտ-

նաբերած այս փոխադարձ վերաբերումը

սերտօրէն կը շաղկապուի երկրաւոր իրու

ղութիւններու օրինաւոր անկախութեան

սկզբունքին հետ, ղոր Ժողովը պաշտօնա-

պէս կը յայտարարէր: Բայց կարեւորա-

գոյն, մանաւանդ թէ կորիզային տարրը՝

որ այս տեսութեան մէջ կը ներփակուի,
Եկեղեցւոյ դիրքն է մարդկային ընկերու-
թեան նկատմամբ: Անոնք չեն նմանիր եր-
կու հանրապետութիւններու, որոնք միշտ
օտար կը մնան իրարու, յարաբերութիւն-

նին՝ միշտ արտաքին: Եկեղեցւոյ եւ ըն-
կերութեան միջեւ կենսական իրարխառ-
նում մը տեղի կ՝ունենայ. Եկեղեցին՝ ըն-
կերութեան մէջ ապրող եւ գործող քրիս-
տոնեաներն են: Եկեղեցւոյ այս վերան-
ցական եւ միանգամայն ներմնայուն դիր-
քը մարդկային ընկերութեան հանդէպ,
հետեւեալ յաջող համադրութեամբ կար-
տայայտուէր Սրբզ. Քահանայապետէն.

<<Եկեղեցին ամբողջապէս ձերբազատուած
կը ներկայանայ երկրաւոր բոլոր շահերէ
... Այս կը նշանակէ՞, ուրեմն, թէ ան կը
մեկուսանայ աշխարհէ՝ զայն ձգելով իր
բախտին, երջանիկ թէ ապերջանիկ: Ընդ-
հակառակն. Ան չի հրաժարիր աշխարհի
շահերէն, եթէ ոչ՝ աւելի ատակ դառնա-
լու համար ընկերութեան մէջ թափանցեւ
լու, ինքզինքը տրամադրելու՝ հասարաւ
կաց բարիքին ծառայութեան, ընծայելու
ամէնուն՝ իր օժանդակութիւնը եւ փրկաւ
րար միջոցները>>3.

Ժողովը կը յիշեցնէ քրիստոնեայ հաւ
ւատացեալներուն՝ <<Լաւ զանազանել, ի
շահ նոյն ինքն փրկարար տնօրէնութեան,
այն պարտականութիւններն ու իրաւ
Լունքները՝ որոնք կը դրուին իրենց վը-
րայ՝ այնու որ մաս կը կազմեն Եկեղեց--
Լոյ, այն միւսներէն՝ որոնք կը վերաբեւ
րին իրենց՝ իբրեւ անդամ մ արդկային ըն-
կերութեան>> (Դաւանական Սահմանա_
դրութիւն, <<Եկեղեցին>>, Գլ. Դ. հմ. 36,
դ.): Ժողովը կը յորդորէ միանգամայն
որ ջանան <<Ներդաշնակօրէն հաշտեցնել
ղանոնք, յիշելով որ ժամանակաւոր ամէն
գործի մէջ պէտք են քրիստոնէական խիղ-
ճէն առաջնորդուիլ>> (անդ): Այսպէս պիւ
տի բերեն անոնք <<իրենց նպաստը աշխար-
հի սրբակերտումին, ներսէն գործող խը-

3. Concile Oecumenique Vatican II, Docu-
ments Conciliaires, 3, ed. du Centurion,
Paris, 1966, էջ 104:

մորի մը պէս>> (Գլ՝ Դ, հմ.31, բ.): <<Այս-
պէս, Եկեղեցւոյ անդամներուն ձեռքով,
Քրիստոս միշտ աւելի պիտի ողողէ ամ-
բողջ մարդկային ընկերութիւնը - Իր փըր-
կաւէտ լոյսով>> (Գլ. Դ

, հմ. 36, բ.):
Այս հեռանկարին մէջ, ինչ որ ամէնէն

ցայտուն տարրը կը դառնայ՝ աշխարհաւ
կաններու անփոխարինելի դերն է Եկեւ
ղեցւոյ մէջ. անոնց միջոցով է որ կ՝իրա-
կանանայ, գործնական կեանքի ընթաց-
քին, Եկեղեցւոյ ներթափանցումը՝ ընկե-
րութեան յօրինուածքներուն մէջ: Շատ
երկրորդական արժէք մը տրուած էր,
յատկապէս Արեւմուտքի մէջ, Միջին դա-
րու նախնական շրջաններէն սկսեալ, աշ-
խարհականներու Եկեղեցւոյ մէջ գրաւած
դիրքին. Եկեղեցին կղերականներու եւ
կրօնաւորներու մենաշնորհ մը դարձած
էր: Բաւ է աչք մը տալ Գրատիանոսի
հռչակաւոր Կանոններուն, կամ թերթատել
նոյն շրջանի աստուածաբանական արտաւ
դրութիւնը: Ասիկա բնական հետեւանքն
էր երկրաւոր իրողութիւններու, մանա-
ւանդ ժամանակաւ որ հոգերու յանձնա-
ռութեան զգալի թերագնահատանքին:

Վերջին երեք դարերու ընթացքին՝ դրու-
թեան վերածուած <<աշխարհականապաշ-
տութիւնը>> (laicisme), ուրիշ բան չէր՝
եթէ ոչ հակազդեցութիւն մը եկեղեցաւ
կաններու <<կղերապաշտութեան>> (cleri-
calisme), որ մասամբ տիրած էր նաեր.
Միջին դարու ընկերային կարգուսարքին
մէջ: Աշխարհականը կը նկատուէր Եկեւ
ղեցւոյ մէջ լոկ ժխտական ձեւով, իբրեւ
այն՝ որ չի պատկանիր կղերին : Անոնց
վստահուած միակ պատասխանատուու-

թիւնը՝ իբրեւ Եկեղեցւոյ անդամ, հնա-
զանդիլ եւ հետեւիլ էր Նուիրապետու-
թեան ուղղութիւններուն. զուտ կրաւու
րական դեր մը:

Բոլորովին հակառակն է ասոր Վատիւ
կանեան Բ. Ժողովի տեսութիւնը: <<Աշ-
խարհականները չհակադրենք Եկեղեցւոյ
- կ ըսէր Արհ՛ Պեթացցի՝ թարդման հան-
դիսանալով Ժողովի մտքին - անոնք Եւ
կեղեցին են>4: Աշխարհական վիճակը՝Եկեղեցւոյ մէջ ընդունուած դրական կու

չում մըն է, որ ունի իր սեփական առա-
քելութիւնը, իր կրօնական կատարելու-
թիւնն իրագործելու մասնաւոր ուղին.
ուրիշ բառերով՝ իր ինքնուրոյն հոդեկաւ
նութիւնը (spiritualite), որոնք բոլոր կը
բնորոշուին, ամէն բանէ առաջ, երկրա-
ւոր հոգերու յանձնառութենէն: Այս ուղ-
ղութեամբ է որ կը մշակուի այսօր <<Աշ-
խարհական հոգեկանութիւն>> անունով
նոր ճիւղ մը հոգեւոր աստուածաբանու-
թեան մէջ, ջանալով ձերբաղատուիլ՝ աշ-
խարհական կեանքի սրբութիւնը միանձ-
նական հոգեկանութեան վրայ կաղապա-
րելու ճիդէն: Երկրաւոր հոգերու յանձ-
նառութիւնը՝ միացած քրիստոնեայի կու
չումին, կրկնակ պարտականութիւն եւ
պատասխանատուութիւն մը կը դնեն աշ-
խարհ ականներու վրայ. տոգորել ժամաւ
նակաւոր կարդը՝ Քրիստոսի լոյսով, եւ
ընձեռել Նուիրապետութեան՝ իրենց փոր-
ձառութեան եւ ձեռնհասութեան աջակ
ցութիւնը, կրօնա-բարոյական այն բոլոր
խնդիրներուն շուրջ, որոնք ունին առըն-
չութիւն մը, ուղղակի կամ անուղղակի
կերպով, ժամանակաւոր իրողութիւննեւ
րու հետ: Եկեղեցւոյ մէջ, անոնք ղուրկ
չեն նաեւ անձնական նախաձեռնութեան
իրաւունքէն: Մանաւանդ թէ, պատրաս-
տուած անձեր կրնան թանկագին նպաստ
մը բերել՝ զուտ հոգեւոր կարգի վերա-
բերող նիւթերու ալ քննութեան եւ ու-
սումնասիրութեան:

Ժողովը ջերմ յորդոր մը կ ուղղէ սրբա-
գան Հովիւներուն, որպէսզի <<յօժարա-
կամ օգտուին անոնք աշխարհականներու
խոհեմ խորհուրդէն, վստահութեամբ
յանձնեն անոնց՝ Եկեղեցւոյ ծառայու-
թեան վերաբերող պաշտօններ, գործելու
ազատութիւն եւ ասպարէղ ձգեն անոնց,
մանաւանդ թէ քաջալերեն գործի ձեռ-
նարկելու՝ նաեւ ինքնաբերաբար>> (Դա-
ւան. Սահման. <<Եկեղեցին>>, Գլ. Դ, հմ.
37, դ.): Միւս կողմէ, Ժողովը կը հրա=
ւիրէ բոլոր աշխարհական հաւատացեալ-
ները՝ որ լրջօրէն ստանձնեն գիտակցու=

4. RENE LAURENTIN, անդ, էջ 119:

թիւնը իրենց պատասխանատուութիւննե-
րուն, եւ չսսլասեն իրենց Հովիւներէն ան-

միջական եւ գործնական լուծումներ՝ ի-
րենց բոլոր հարցերուն, նոյնիսկ երբ ու
րոշ ծանրութեամբ մը կը ներկայանան աւ

նոնք. այլ ընձեռեն անոնց լուծումին հա-

մար անշահախնդիր գործակցութիւն մը՝

արժեքաւորուած իւրաքանչիւրին փորձա-

ռութեամբ ու ձեռնհասութեամբ (հմմտ.

Հովուական Սահմ. <<Եկեղեցին ներկայ

աշխարհի մէջ>>, Ա. մաս, Գլ՝ Դ, հմ. 43,
բ.):

Անգամ մը ևս կը հանդիպինք Եկեղեցւոյ
մը՝ որ հեռու է ամէն հարցի պատրաստ

լուծում մը ունենալու յաւակնութենէն,

որ տեղեակ է կացութիւններու բարդու=

թեան, փնտռտուքի անհրաժեշտութեան,

ընտրանքներու յաճախակի յարաբերակա-

նութեան (հմմտ. անդ, հմ. 43, գ.):
Ժողովի ուսուցումը աշխարհականնե-

րու մասնակցութեան շուրջ՝ Եկեղեցւոյ

կեանքին, կը զօրէ, առանց բացառու=

թեան, թէ՛ այրերու եւ թէ կիներու նը-

կատմամբ: Ժողովը հաղիւ կրցաւ դիմա-

գրաւել իդական աշխարհի դրած ընկերա-
ան-

յին մասնայատուկ հարցերը, որոնք

շուշտ ուշագրաւ նիւթերէն պիտի ըլլան

յետ - ժողովեան շրջանի աշխատանքնե-

րուն: Սակայն, հաստատուեցաւ
լուծու-
վճռա-

կանօրէն՝ անոնց տրուելիք որեւէ
մը. էաւ

մի համար անհրաժեշտ սկզբունք
մարդուն եւ

կան հաւասարութիւնը
անհատական,

այր
ըլլա՛յ

կնոջ միջեւ, ըլլա՛յ
մարդկային

հանրային կեանքին մէջ,
պարտականու=

բու

լոր իրաւունքներուն եւ

թիւններուն նկատմամբ:

# #

Ինչ որ ջանացինք ցարդ նկարագրել,

Եկեղեցւոյ էակաբանական դիրքն է՝

մարդկային ընկերութեան մէջ, երկուքին

տիրող առարկայական յարաբերու-

թիւնն
միջեւ

է: Բայց ասոր մէջ կը նշմարուի

արդէն՝ թէ Եկեղեցին ի՛նչ նպաստ կը բե-

աշխարհի, եւ փոխադարձ ի՛նչ կը

ստանայ անկէ :

Համառօտ քննութիւն մը <<Gaudium et
Spes>>ի Դ. գլուխին, աւելի եւս պիտի լու-
սաբանէ այս փոխ-յարաբերութեան գըլ-
խաւոր տարրերը:

Եկեղեցին մարդկութեան կ ընծայէ
Քրիստոսի փրկարար պատգամը: Պատ-
գամ մը՝ որ կը համապատասխանէ մարդ-
կային ամենախոր տենչերուն, ամբողջա-
պէս թրծուած սիրոյ, յոյսի, անձնուի=
րումի եւ հոգեկան ազատութեան տեսլաւ
կաններով: Բնական է, Եկեղեցւոյ այս
դերը կը սահմանափակուի անոնց՝ որոնք

իր պատգամը կ ընդունին: Բայց ան ու=
նի նաեւ աւելի ընդհանրական առաքելու-
թիւն մը. աշխարհի վրայ կը ցոլացնէ բը-
նական կարգի բարոյական լոյսը, առանց
որուն՝ անհնարին կը դառնայ, հակառակ

բոլոր առերեւոյթ խօսքերուն, կառուցա-
նել մարդկային արժանապատուութեան և
իրաւունքներուն համապատասխան ընկեւ
րութիւն մը, ինչպէս փորձառութեամբ
ալ կը հաստատուի: Եկեղեցւոյ այս ճա-
ռագայթումը կը կատարուի միաժամաւ
նակ իր բոլոր հաւատացեալներուն կող-
մէ, կղերական՝ թէ աշխարհական. իւ-
րաքանչիւրը կը կատարէ ղայն՝ իր կոչու-
մին սեփական ձեւերով, իր կեանքի վի-
ճակին ու պայմաններուն չափով, իրար
լրացնող գործունէութեամբ մը:

Եկեղեցին, որուն էական յատկանիշնեւ
րէն մէկն է իր անդամներուն ներքին մի-
ութիւնը, ցոյց կու տայ ազգերուն՝ անոնց

ընդգրկելիք շաւիղը, որուն հետեւելով է
որ պիտի հասնին համերաշխութեան, եւ

կը քաջալերէ անոնց միջեւ աւելի ազդեւ
ցիկ միութիւն մը՝ որ չի կրնար իրակա-
նանալ առանց փոխադարձ յարգանքի եւ
սիրոյ անկեղծ տրամադրութեան:

Եկեղեցին, որուն առաջին օրէնքն է սէ-
ըը, անցեալին մէջ նախաձեռնարկ հան-
դիսացած է մարդասիրական հաստատու-
թիւններու: Այսօր, երբ այդ դերը մեծ
մասով կը ստանձնուի պետութիւններէ,
Եկեղեցին կը շարունակէ իր մարդասի-
րական առաքելութիւնը ո՛չ միայն աւան-
դական ձեւերով, այլ նաեւ ջանալով ծա-
ւալել ընկերային արդարութեան սկըզ-

բունքներն ու գործադրութիւնը. պաշտ-
պան ու նեցուկ կանգնիլ աղքատին, հա
լածուողին, անօթիին, իր Նուիրապետու+
թեան եւ հաւատացեալներուն տրամաւ
դրութեան տակ դտնուող բոլոր միջոցնե-
րով: Իր այս առաքելութեան մէջ, Եկեւ
ղեցին կ՝ուղէ այսօր ներկայանալ աշխար-
հի՝ պարզ եւ ամէնուն մերձենալի հան-
գամանքով մը, հաւատարիմ՝ իր Հիմնա-

դրին աղքատութեան. կ՝ուղէ մերկանալ
այն ճոխութեան եւ շքեղութեան շպարէն,
որուն ենթարկուած էր Միջին դարէն սկը-
սեալ, եւ որ արդիւնք էր աւատապետա-
կան դրութեան ներխուժումին՝ Եկեղեց-
ռոյ յօրինուածքներուն մէջ: Ասիկա ամէ-

նէն աւաղելի երեւոյթը եղած էր Միջին
դարու Եկեղեցիին: Այսօր, Եկեղեցին
կ՝ուղէ գործնականօրէն վկայել՝ իր քա-
րոզած արժէքներուն վերանցականու-
թեան եւ պատգամին անկեղծութեան:
Անշուշտ դեռ ճամբայ կայ կտրելիք՝ այս
ուղղութեամբ , բայց գործը սկսուած կա-

րելի է համարիլ:
Եկեղեցին, որ կը դաւանի յաւիտենաւ

կան ճշմարտութեան եւ դեղեցկութեան
մը գոյութիւնը, որ կ՝որոնէ տիեղերքին
եւ մարդկային հանճարին մէջ՝ անոնց բու
ցաճաճանչ նշոյլները, բերած է եւ կը շա-
րունակէ բերել անգին նպաստ մը՝ գեղ-
արուեստներու եւ մշակոյթի զարգաց-
ման, եւ այն ամէն բանի՝ որ կը բարձրա-
ցընէ ու կ՝աղնուացնէ հոգին:

Հուսկ՝ Եկեղեցին կ ընծայէ ընկերու-
թեան, ամէնէն աղդեցիկ ձեւով՝ որ կա-
րելի ըլլայ, Աստուծոյ հաւատքը, առանց
որու՝ խախուտ հիմերու վրայ կը դրուի
նոյնինքն բնական կարդը մարդկային յա-
րաբերութիւններուն: <<Տակաւին վերջին
խօսք մը, Պարոններ, վերջին խօսք մը,
կըսէր Պօղոս Զ. Քահանայապետը,
ՄԱԿ.ի ներկայացուցիչներուն. այս չէն-
քը՝ որ կը բարձրացնէք, չի՛ կանգնիր լոկ
նիւթական ու երկրաւոր հիմերու վրայ.
աւազի վրայ շինուած պիտի ըլլար. այլամէն բանէ առաջ՝ կը կանգնի մեր խիղ=
ճերուն վրայ: Հասա՛ծ է վայրկեանը - փո-
խելու մեր մտածելակերպը, կերպարա-

նափոխելու մեր անձը, վերանորոդուելու
ներքսապէս: ... Այսօր, աւելի քան եր-
բեք, մարդկային այսօրինակ յառաջադիւ
մութեան մը շրջանին, անհրաժեշտ դար-
ձած է արթնցնել մարդուն բարոյական

խիղճը: Մէկ խօսքով՝ արդի քաղաքակըր-
թութետն չէնքը պէտք է բարձրանայ հուս

դեկան սկղբունքներու վրայ, ատակ՝ ո՛չ
միայն զայն կանգուն պլհհելու, այլ նաեւ
լուսաւորելու եւ ոդեւորելու: Եւ որպէսզի
բարձրագոյն իմաստութենէ մը ծագող
այդ սկղբունքները դոհացնեն այս սլայ-
մանը, չեն կրնար չհիմնուիլ Աստուծ ոյ
հաւատքին վրայ: Անծանօ՞թ Աստուծոյ:
Այո՛, այն Անծանօթ Աստուծոյ՝ որուն
մասին, Արիոսպագոսի մէջ Ս. Պօղոս կը
խօսէր Աթենացիներուն. անծանօթ անոնց՝
որ ղայն կը փնտռէին, թէեւ անգիտակ-

ցաբար, եւ որոնց մօտն իսկ էր, ինչպէս
կը պատահի նաեւ մեր դարուն մէջ ապրող
բազմաթիւ մարդոց: Մեզի համար, ամէն
պարագայի, եւ բոլոր անոնց՝ որ կ ըն--
դունին Քրիստոսի կատարած անճառելի
յայտնութիւնը Անոր մասին, կենդանի
Աստուածն է Ան, բոլոր մարդոց Հայրը>>:

Եկեղեցին, ըսինք, փոխադարձաբար կը
ստանայ աշխարհէն: <<Դարերու փորձա-
ռութիւնը, յառաջադիմութիւնը դիտու-

թիւններու, ղանազան մշակոյթներու մէջ
թաքուն հարստութիւնները, որոնք
նեն մարդը աւելի լաւ ճանչնալու եւ ճըշ-
մարտութեան առաջնորդող նոր ուղիներ
կը բանան, հաւասարապէս օդտակար են
Եկեղեցւոյ>> (Հով. Սահմ. <<Եկեղեցին
ներկայ աշխարհի մէջ>>, Ա. մաս, Գլ. Դ,
հմ, 44, բ.):

Եկեղեցին կրնայ ճոխանալ նաեւ ընկեւ
րութեան յեղաշրջումէն՝ կատարելադոր-
ծելով իր ընկերային կազմը. անշուշտ աւ
ռանց այլափոխելու իր էական տարրերը,
որ հաստատուած են Քրիստոսէ: Օրինա=
կի համար՝ Վատիկանեան Բ. Ժողովը նը-
ւազ կեդրոնացած վարչաձեւ մը ուղեց

տալ Եկեղեցւոյ, մղուած անշուշտ նախ-
նական Եկեղեցւոյ կարդուսարքին մեծա-
դոյն հաւատարմութեան մը մտահոգու=

թենէն, բայց նաեւ՝ ընկերային կեանքի

Հայոց Պատարագը՝ Վատիկանեան

(Ս. Պետրոս, 16

արդի պլհհանջներէն, ինչպէ՞ս է ստորաւ

կարդեալներու պատասխանատուութեան

հետղհետէ ղօրացող
դիտակցութիւնը:

Նման աղդակներ էին նաեւ որ Ժողովը

դրդեցին՝ վերատեսնելու աշխարհական-

ներու դիրքը Եկեղեցւոյ մէջ. մանաւանդ

թէ առիթ եղան Վատիկանեան
գործունէ-
Բ. Ժողու

վի ամբողջ բարենորողչական

ութեան:
Ընկերութեան կողմէ Եկեղեցւոյ ստաւ

ցած բարիքներուն նուիրուած համարը կը

փակուի հետեւեալ բարեացակամ եւ խու

նարհ յայտարարութեամբ< <<Եկեղեցին

դիտակից է թէ մեծ օգուտներ քաղած է
եւ կրնայ քաղել տակաւին՝ նոյնիսկ իր
հակառակորդներուն եւ հալածիչներուն

ընդդիմութենէն» (անդ, հմ. 44, գ.):
<<Եկեղեցին ներկայ աշխարհի մէջ>> Սահ-

մանադրութեան առաջին մասը կաւարտի

համադրութեամբն այն մեծղի տեսու-

Բ. Տիեզերական Ժողովին մէջ

Նոյեմբեր, 1962)

թեան՝ որ վերջնական իմաստը կու տայ
Ժողովի գործունէութեան եւ մտահողու-
թիւններուն: Այդ հաւատքն է միայն՝ որ
պայծառ լոյսով մը կ՝ողողէ մութ առեղ-
ծուածը չարին դոյութեան, տառապան-
քին ու մահուան: <<Թէ օդնէ աշխարհի կամ
թէ օգտուի անկէ՝ Եկեղեցին մէկ նպա-
տակի մը կը ձգտի, այն է՝ որ ժամանէ
Աստուծոյ թագաւորութիւնը և հաստատ-
ուի մարդկային ցեղին փրկութիւնը ...
Որովհետեւ Քրիստոս է վախճանը
մարդկային պատմութեան, այն կէտը՝ ու
րուն կը ձգտին պատմութեան եւ քաղա-
քակրթութեան տենչերը: Ա՛ն է կեդրոնը
մարդկային ղարմին, բոլոր սրտերու ու=
րախութիւնը, եւ յագուրդը՝ անոնց իղ-
ձերուն>> (անդ, հմ. 45, ուր.):

(Շար. 3)
Հ. ԼԵՒՈՆ ԶԷՔԻԵԱՆ

